
Messadi per la radunonza communala dils 05-03-2012
paziun dalla vischnaunca dalla nova societad Ovra electrica Rus-
sein SA. Ils 24 da schaner 2012 ha la Regenza approbau la con-
cessiun. Actualmein vegnan il project da baghegiar ed il rapport 
ecologic (2. scalem) elaborai. Ins quenta saver inoltrar il project 
da baghegiar cun tut las actas leutier el decuors digl atun 2012 
alla Regenza per approbaziun. Pér cull’approbaziun dil project da 
baghegiar entras la Regenza ei lu era la lubientscha da baghegiar 
sin meisa ed ins sa entscheiver cullas lavurs da construcziun per 
l’ovra Russein. 

Duront igl atun vegnan era las empremas lavurs da construc-
ziun screttas ora, aschia che tut duess lu esser preparau per saver 
entscheiver cullas lavurs da construcziun vid l’ovra la primavera 
2013, suenter la decisiun dalla Regenza. Ins quenta lu saver rea-
lisar il project ovra Russein enteifer 2 onns ed entscheiver culla 
producziun regulara igl onn 2015.

Igl atun 2012 vegn lu era la societad acziunara Ovra Russein 
SA fundada, dalla quala las vischnauncas da Mustér e Sumvitg 
ein participadas cun mintgamai 15 % ed il cantun Grischun cun 
10 %. Cun quella participaziun han las vischnauncas ed il cantun 
era il dretg dalla medema cumpart dall’energia producida ell’ovra 
Russein. Quei vul dir che las vischnauncas ed il cantun disponan 
ensemen da rodund 26 milliuns kWh. Da quels va la mesadad 
tenor contract pils emprems 25 onns all’Axpo Hydro Surselva SA 
per in prezi net dad 1.2 raps per kWh. La vischnaunca da Sumvitg 
sa retrer tenor sia participaziun ord quella vendita annualmein la 
summa da rodund 59’000 francs. 

L’autra mesadad dall’energia san las vischnauncas ed il cantun 
vender libramein silla fiera d’energia. Il prezi per quell’energia ei 
perquei aunc buca enconuschents. Las vischnauncas ed il cantun 
han denton l’opziun da vender era quella mesadad dall’energia 
per las medemas cundiziuns sco l’emprema mesadad all’Axpo 
Hydro Surselva SA. Aschia survegness la vischnaunca total ro-
dund 118’000 francs per onn ord la vendita dall’energia da parti-
cipaziun.

La participaziun dalla vischnaunca da Sumvitg alla societad 
Ovra Russein SA (15 %) munta ca. 2.6 milliuns francs e vegn 
finanziada entras l’indemnisaziun unica pil retuorn a tschep avon 
temps da rodund 5.1 milliuns francs.

Messadi per la radunonza communala dils 05-03-2012 allas 
20.00 uras en casa da scola a Cumpadials

La suprastonza communala suttametta a Vus las suandontas 
fatschentas:

Avertura e beinvegni1. 
Elecziun da 2 dumbravuschs2. 
Approbaziun dil protocol dalla davosa radunonza commu-3. 
nala dils 21-12-2011
Approbaziun dil project da sanaziun dalla via da Russein 4. 
e concessiun dil credit brut leutier da frs. 2’570’000 per 
mauns dalla votaziun all’urna
Tractaziun ed approbaziun dalla revisiun dalla planisaziun 5. 
locala a Barcuns
Orientaziuns6. 
Varia7. 

Tractanda 3: Protocol

Dil protocol dalla radunonza communala dils 21-12-2011 sa ve-
gnir priu investa sin canzlia communala duront las uras da spurte-
gl. Avon radunonza ei il protocol ultra da quei exponius per inve-
sta. Il protocol sa era vegnir abonnaus per la summa da 25.00 frs. 
per onn tier l’administraziun communala.

Tractanda 4: Approbaziun dil project da sanaziun dalla 
via da Russein e concessiun dil credit brut leutier da frs. 
2’570’000 per mauns dalla votaziun all’urna

Ovra Russein

Sco enconuschent intenziunescha il consorzi ovra Russein, dil 
qual sper la Axpo Hydro Surselva SA era las vischnauncas da Mu-
stér e Sumvitg ein participadas, da baghegiar ora l’ovra da Rus-
sein.

Ils 13 da fevrer 2011 han convischinas e convischins da nos-
sa vischnaunca approbau cun ina maioritad da 97 % il retuorn a 
tschep avon temps e l’indemnisaziun persuenter, la nova conces-
siun pil dretg dallas auas al consorzi da studi Russein e la partici-

Informaziuns generalas e messadi tier la radunonza communala
dils 5 da mars 2012



Las Squadras
mars 2012 2

El futur sa nossa vischnaunca plinavon quintar cun in tscheins 
d’aua annual da rodund frs. 250’000 (visavi la pauschala actuala 
da frs. 73’000). 

L’ovra Russein ei pia aschibein per la vischnaunca da Mustér 
sco da Sumvitg in bien agid per migliurar las finanzas communa-
las e nezegiar las atgnas resursas.

Project via Russein

Per saver exequir las lavurs necessaris pigl alzament dil mir 
da fermada e per la lingia da pressiun nova eisi indispensabel 
da meglierar igl access en Val Russein, en special sil tschancun 
naven dalla via cantunala entochen al Malpass. Il project preveda 
perquei da baghegiar ina via nova sin quei emprem tschancun 
entochen al Malpass e lu da slargiar las duas stortas anetgas sur 
la Purteglia da Cavals. Las lavurs necessarias per la via vegnan a 
cuzzar rodund 6 meins.

Per ch’il consorzi ovra Russein sappi entscheiver cullas lavurs 
principalas vid l’ovra ladinamein suenter il GIE si da Cuera, pia gia 
igl onn proxim, eisi necessari da baghegiar la via nova da Russein 
gia uonn. Aschia san las vischnauncas lu era profitar gia in onn pli 
baul dallas sura menziunadas entradas.

Demai che l’Axpo Hydro Surselva SA sa sezza buca entschei-
ver cun lavurs da construcziun per l’ovra Russein avon che la lu-
bientscha definitiva ei buca avon maun, ha la suprastonza com-
munala decidiu che la vischnaunca da Sumvitg duei baghegiar la 
via e prefinanziar quella. 

La basa per quella decisiun fuorma in contract denter la visch-
naunca e l’Axpo Hydro Surselva SA che preveda che la visch-
naunca baghegia la via e prefinanziescha quella. L’ovra Russein 
SA vegn a restituir alla vischnaunca tut ils cuosts che resultan 
per quella e quei sil pli tard avon ch’entscheiver cullas lavurs vid 
il project, pia gia la primavera 2013. El cass che l’ovra Russein 
vegn buca baghegiada, dat ei era negina Ovra Russein SA e la vi-
schnaunca stuess lu finanziar  sezza la via. Quella resca ei denton 
fetg minimala, quei muort il fatg che la concessiun ei gia vegnida 
approbada dalla Regenza ed era sin fundament dil fatg che las 
organisaziuns pil schurmetg dalla natira (WWF e Pro Natura gri-
schun) han buca inoltrau protestas encunter la damonda da con-
cessiun e collaboreschan finfatg a moda fetg constructiva per la 
realisaziun da quel. 

La via da Russein culla part nova giudem ed il slargiament 
dallas duas stortas anetgas sur la Purteglia da Cavals porscha 
egl avegnir era meglieras pusseivladads per la tgira e l’econo-
misaziun dils uauls en Val Russein. Da quei avis ei era igl uffeci 
d’uaul e prighels dalla natira ed ha perquei fixau igl interess fo-
restal vid la via da Russein entochen al lag da Barcuns cun in 
tierz. Las contribuziuns digl uffeci d’uaul e prighels dalla natira 
vida quei tierz muntan denter 45 e 48 %, aschia ch’ins sa quintar 
cun subvenziuns da rodund 15 % vid ils cuosts totals dalla via. Igl 
uffeci d’uaul e prighels dalla natira perencunter pretenda che la 
via vegni baghegiada tenor las normas dallas vias d’uaul. Igl uffeci 
vul era accumpignar il project duront la fasa da planisaziun e lu 
secapescha era tier la realisaziun da quel, nua ch’igl uffeci vegn a 
surprender l’ncumbensa digl accumpignader ecologic.

La suprastonza communala ha surdau al biro d’inschignier De-
plazes l’incarica da planisaziun e direcziun dallas lavurs da quei 
project. Il project ei vegnius elaboraus en stretga collaboraziun 
cun igl uffeci d’uaul e prighels dalla natira. Las lavurs ein gia sta-
das screttas ora e las offertas ein vegnidas inoltradas ils 17 da fe-
vrer 2012. Ils cuosts da construcziun che vegnan presentai cheu 
sut cuntegnan il prezi tenor l’offerta la pli favoreivla. La valetaziun 
e cumparegliaziun dallas offertas succeda entochen tier la radu-
nonza communala. La surdada dallas incaricas succeda denton 
pér suenter l’approbaziun dil project entras la radunonza commu-
nala e quei era mo cun resalva dall’approbaziun dil project e la 
concessiun dil credit persuenter entras la votaziun all’urna.

Il project previus cuntegn las suandontas parts principalas:
via nova naven dalla via cantunala entochen al Malpass, –
slargiada dallas duas stortas anetgas sur la Purteglia da  –
Cavals.

La via nova ei 1’150 m liunga ed ha ina pendenza maximala 
da 16 %. Oz munta la pendenza maximala per part bunamein 
30 %, aschia ch’igl ei gest tenor situaziun da plievgia e neiv fetg 
malsegir dad ir sin quella via. La ladezia dalla via nova munta min. 
3.30 m e las stortas anetgas han in radius grond avunda che era 
camiuns gronds per transports da material e lenna san carrar sin 
quella via. Ils necessaris mirs da vart sut dalla via vegnan construi 
cun crappa che vegn ord il scavament dalla via. Las spundas teis-
sas da vart su dalla via vegnan leu nua che quei ei necessari segi-
radas cun ancras e betun sprizzau. La cuvrida da catram previda 
per la via nova vegn denton baghegiada en pér suenter la finiziun 
dallas lavurs pil project dall’ovra Russein. Aschia vegn il traffic da 
baghegiar a carrar sin ina via naturala.

Las duas stortas anetgas sur la purteglia da Cavals vegnan 
slargiadas aschia che era leu san camiuns pli gronds carrar senza 
problems. 

Per la via nova e per las slargiadas dallas stortas anetgas vegn 
quintau cun rodund 13’500 m3 scavament, 2’100 m3 mirs da crap-
pa, 520 m2 spundas teissas segiradas cun ancras permanentas 
e betun sprizzau, 1’300 m3 material da vias e rodund 10’000 m2 
surfatscha da verdegar.

Gest sur la via cantunala succeda il scavament per la via nova 
pli u meins cumpleinamein el grep. Las lavurs da siglientar ston 
perquei vegnir exequidas cun gronda precauziun, quei tonpli che 
la punt Russein vegn era sanada duront quei temps. Quels dus 
plazzals da lavur en quei liug stretg vegnan a caschunar impedi-
ments dil traffic silla via cantunala. 

Per saver controllar las stremblidas dallas duas punts dalla via 
cantunala e dalla viafier retica duront il siglientar vegnan quellas 
survigiladas cun indrezs che mesiran e registreschan permanen-
tamein las vibraziuns. 

 
Las lavurs da runcar che ston vegnir fatgas avon ch’ins sa 

entscheiver cullas lavurs da scavament per la via vegnan fatgas 
dalla gruppa forestala. Nies selvicultur Flurin Cathomas planise-
scha e survigilescha las lavurs necessarias persuenter. La sur-
fatscha che duei vegnir runcada munta pressapauc 27’000 m2. 
Ils cuosts nets per quella lavur sedattan cun risguardar il recav 
ord la vendita dalla lenna che sa vegnir raccoltada sin quella sur-
fatscha.

Cuosts via Russein
La calculaziun dils cuosts per la via nova ed ils slargiaments 

previ sebasa sin offertas per tuttas lavurs previdas e sa vegnir 
resumada sco suonda:

lavurs da runcar frs. 45’000
lavurs d’impressari (senza cuvrida) frs. 2’208’000
survigilonza dallas punts frs. 12’000
planisaziun e direcziun dallas lavurs frs. 75’000
diversas e nunprovediu (ca. 10 %) frs. 230’000
cuosts totals (incl. tpv.) frs. 2’570’000

La cumpart digl uffeci d’uaul e prighels dalla natira vid il project 
munta ca. 385’000 francs, aschia che la vischnaunca sto quintar 
cun investiziuns nettas da 2’185’000 francs.

Diever e manteniment via Russein
Duront il temps da baghegiar succeda il traffic en Val Russein 

silla via existenta e tenor pusseivladad silla via nova. Era cheu 
sa ei dar impediments dil traffic, gest tenor la situaziun dallas 
lavurs. 

 
Suenter la finiziun dallas lavurs pil project dall’ovra survescha 

la via per las alps, per l’agricultura, pil forestalesser, pil turissem 
e secapescha era pil menaschi dall’ovra Russein. Il manteniment 
dalla via vegn da principi reglaus denter las partidas pertuccadas 
ella medema fuorma sco igl ei reglau gia oz.   

Era sch’ils cuosts restonts dil project via Russein vegnan purtai 
cumpleinamein dall’ovra Russein SA resta la via en possess dalla 
vischnaunca da Sumvitg.

La via da Russein survegn sco tuttas ulteriuras vias d’alp e 
d’uaul en nossa vischnaunca in scamond general da traffic.

Proposta
 La suprastonza communala propona alla radunonza commu-

nala d’approbar il project da sanaziun dalla via da Russein e da 
conceder il credit brut leutier da 2’570’000 francs per mauns dalla 
votaziun all’urna dils 01-04-2012.

Midadas da persunal communal
Departament da traffic

L’entschatta fenadur 2008 ha Ivo Decurtins da Sumvitg 
entschiet sia lavur tier la gruppa stradala dalla vischnaunca. Du-
ront biabein treis onns ha el contribuiu ad in bien manteniment 
da vias e plazs e secapescha igl unviern alla rumida da neiv. Culla 
fin d’uost 2011 ha igl Ivo bandunau la gruppa, el ei sedecidius da 
turnar tier siu anteriur patrun, la fatschenta Degonda SA a Cum-
padials per dar ina nova direcziun a sia via professiunala. La supra-
stonza communala engrazia grondamein agl Ivo per il prestau en 
favur da vischnaunca e convischinas e convischins e giavischa ad 
el sin siu niev plaz da lavur bia success e satisfacziun.

Sco successur ha la suprastonza communala elegiu Fidel Duff. 
El ha entschiet sia lavur igl emprem d’october 2011. Fidel ei con-
vischin da Sumvitg, el ha 43 onns, ei maridaus e bab da dus af-
fons e stat ensemen cun sia famiglia a Cumpadials. Las nevadas 

dil december e schaner han lu era gest pretendiu da seviver en 
beinspert el niev pensum. Nus giavischein a nies conluvrer bia 
plascher e cuntentientscha e buna cuntinuaziun sin siu niev plaz 
da lavur. 

Departament da scola
Suenter la decisiun dalla radunonza communala dils 14 da zer-

cladur 2011 d’organisar ils transports da scola cun dus agens bus, 
ha la suprastonza communala giu d’encurir ils manischunzs per 
quels.

Cun dunna Karin Wachter Etique da Cumpadials/Resgia havein 
saviu engaschar ina versada autista che ha entschiet siu pensum 
da 30 % cull’entschatta digl onn da scola. 

Tractanda 5: Tractaziun ed approbaziun dalla revisiun dalla 
planisaziun locala a Barcuns

Igl alzament dil mir da fermada cun igl augment dil volumen 
d’aua che duei vegnir daniev arcunaus el lag a Barcuns procura 
che dapli terren entuorn il lag vegn sut l’aua. Quei fatg pretenda 
era in’adattaziun dil plan da zonas entuorn il lag da Barcuns e 
quei buca mo pil territori da Sumvitg, mobein era per la part da 
Mustér.

Per la part da Sumvitg munta quei che la zona ulteriur territori 
communal aua vegn engrondida corrispundentamein. Il medem 
mument vegnan las utilisaziuns surpostadas zona da ruaus e zona 
cun baghetgs tipics dil liug sligiadas si. El plan d’avertura traffic 
vegn la via da Russein el contuorn dil mir niev e dil lag adattada 
alla situaziun nova.

Nossa planisadra da spazi Madeleine Grob da Laax ha elaborau 
per omisduas vischnauncas communablamein il corrispundent 
plan da zonas, il plan d’avertura traffic ed il rapport tecnic leutier. 
Demai ch’ils cuosts dalla planisadra vegnan surpri cumpleinamein 
dil consorzi ovra Russein, seresultan per las duas vischnauncas 
sulettamein minimals cuosts d’administraziun.

Ina preexaminaziun dallas midadas previdas ei gia succedida 
entras igl uffeci pil svilup dil territori dil cantun Grischun. L’expo-
siziun publica dils plans ed dil rapport leutier ha giu liug duront 
30 dis, naven dils 10 da november entochen ils 10 da decem-
ber 2011. Demai ch’igl ei buca vegniu inoltrau protestas encun-
ter quella midada da zonas, vegn ella presentada alla radunonza 
communala per decisiun.

Votantas e votants dalla vischnaunca da Mustér han approbau 
quella revisiun parziala dalla planisaziun locala a Barcuns ils 29 da 
schaner 2012.

Proposta
 La suprastonza communala propona alla radunonza commu-

nala d’approbar la revisiun dalla planisaziun locala a Barcuns.

Pil secund bus da scola ei Wendelin Tuor, nies pedel dalla sco-
la da Sumvitg, responsabels. El ademplescha la lavur d’autist cun 
in pensum da 35 %. Per cumpensar la corrispundenta munconza 
tiel pensum da pedel ha la suprastonza communala surdau naven 
digl 1. da settember 2011 in pensum da 30 % a dunna Manuela 
Tuor-Bundi. Aschia adempleschan ils conjugals Wendelin (60 %) 
e Manuela (30 %) communablamein las lavurs da pedel che cum-
peglian sper las lavurs en casa da scola a Sumvitg era il pensum 
da pedel per la casa da scola a Cumpadials e divers pensums per 
las casas da scola a Surrein ed a Rabius.

Il sortir ils rumians e deponer quels els loghens previ persuen-
ter spargna a tuts bia malemperneivladads e buca il davos era 
daners. Grond engraziament per ina dismessa da Vos rumians 
cun senn da responsabladad.

Local da giuventetgna DINGS BUMS a Surrein
Gabriela Cabalzar

Avon ch’ei sa vegnir purschiu in local da giuventetgna varga bia 
temps ed ei drova in grond engaschi da biaras persunas. Aschia 
eis ei era stau cul local DINGS BUMS ch’ei vegnius aviarts uffi-
cialmein ils 29 d’october 2011.

Senza il sustegn e la lubientscha dalla vischnaunca fuss ei 
buca stau pusseivel da porscher a nossa giuventetgna quei local. 
Era sche certa infrastructura era gia avon maun, ha ei duvrau ina 
pulita investiziun, buca mo da lavur, mobein era finanziala. Expen-
sas vegnan era a seresultar vinavon. La vischnaunca ei promta da 
surprender in ton da quellas (p.ex. electricitad, scaldament). 

GROND E CORDIAL ENGRAZIAMENT a tuttas e tuts pil su-
stegn en tuttas fuormas.

In impurtont impuls per la realisaziun dil local ha giu liug ils 
22 d’uost 2009 a caschun dalla meisa rodunda che la vischnaun-
ca ha organisau ensemen culla Zepra ed jugend.gr. Quei di ei 
vegniu formau ina gruppa da lavur ch‘ei sentupada pliras gadas. 
Da quella han fatg part: La geraua Theresita Eicher, scolaras e 
scolars dil scalem superiur e Gabriela Cabalzar, la promotura da 
GIUVENTETGNA CADI (www.giuventetgnacadi.ch). La gruppa ha 
giu l’incumbensa da planisar e realisar in local da giuventetgna. 
Sco emprem eisi stau dad encurir in local adattau e procurar per 
finanzas. Lu ha ei giu num drizzar en il local pigl intent giavischau. 
Geniturs dils scolars e dallas scolaras ein segidai cun finanziar  
beinenqual caussa. Per exempel ha il scrinari Paulin Candinas 
spontanmein creau e baghegiau en la “bar” cun lavur voluntaria.  
La finala ei era vegniu decidiu da metter en plantschius novs ed in 
sempel scaldament. Enzatgei fetg impurtont ha era buca astgau 
muncar, ina buna installaziun da musica. In reglament da diever 
procura la finala per in‘organisaziun adequata ed era in diever re-
glau dil local da giuventetgna els tschalers da schurmetg en casa 
da scola a Surrein.

Informaziuns cuortas

Sco autists gidonters che surprendan ils transports dils affons 
da scola duront il temps ch’in dils autists sura numnai croda ora, 
havein saviu engaschar ils versai autists Fidel Tuor da Sumvitg, 
Anton Schmid da Surrein ed Aluis Deplazes da Surrein.

All’autista ed als autists dil bus da scola engraziein grondamein 
per lur promtadad da surprender quei pensum e nus giavischein 
ad els bia plascher leutier. 

Dismetter ils rumians cun senn da responsabladad

Sco tut las autras vischnauncas ha era nossa vischnaunca ina 
vasta organisaziun per la dismessa da rumians. Sper il transport 
da rumians jamnils, porscha la vischnaunca plazs e containers per 
divers rumians specials. Plinavon dat ei treis gadas per onn la 
pusseivladad da dismetter rumians da gronda dimensiun, e quei 
gratuitamein. Tut quei service per la dismessa da rumians cuo-
sta alla vischnaunca annualmein ca. 100’000 francs. Ina gronda 
part da quellas expensas vegn cuvretga cun taxas annualas da 
convischinas e convischins. Per gronda part vegnan ils rumians 
deponi e dismess cun bien senn da responsabladad. Persuen-
ter admettein in grond engraziament. Deplorablamein ei quei buc 
adina il cass ed ei dat sin tut ils secturs da rimnada adina puspei 
“nuorsas neras“ che violeschan per part massivamein las reglas 
e perscripziuns. Sils plazs previ per la rimnada dil rumien jamnil, 
dat ei repetidamein sacs da miardas che corrispundan buca al-
las prescripziuns, scatlas da cartun cun rumien, faschs da gaset-
tas, restonzas da maglias, utensils da tuttas sorts etc.. Tut quei 
ch’ei buca en in sac original verd dalla regiun Surselva vegn buca 
dismess e resta per ordinari anavos sils plazs da rimnada. Per 
mantener uorden sin quels plazs ston las gruppas communalas 
vegnir incumbensadas cun quella dismessa, ina lavur pauc em-
perneivla. Il medem vala era pils differents containers specials, 
per la dismessa da glas, pet, resti, cuppas etc.. Era cheu vegn 
adina puspei deponiu caussas che saudan insumma buca en tals 
containers, ni ch’ellas ein deponidas els falli containers.

 
Ad Igniu porscha la vischnaunca deponias per la dismessa da 

verd e caglias. Era sin quellas deponias dat ei tals ni talas che ein 
dil meini ch’ei sappi vegnir deponiu leu da tutta rauba, sco per 
exempel teppis, cartuns, sacs da plastic, folias, ferradira, truffels 
marschs ed aunc bia auter. Era dat ei adina puspei deponias sel-
vadias amiez las caglias, sin pastiras communalas ni els uauls 
nua ch’ei vegn deponiu da tuttas caussas pusseivlas, sco rumien 
da baghegiar, maschinas da casa ed auter bia. Enviers quellas 
persunas che ston lu metter en uorden quei ed enviers la gron-
da part da nossas convischinas e nos convischins che respectan 
las reglas tier la dismessa da rumians, ei in tal secuntener buca 
tolerabels. Buc il davos ei quei era ina violenza enviers natira ed 
ambient.

Nus supplichein perquei convischinas e convischins da dismet-
ter ils rumians cun senn da responsabladad e da buca surduvrar 
ils plazs da rimnada sco deponias da rumians. Surpassaments dil 
reglament per la dismessa da rumians vegnan puni tenor art. 14 
dil numnau reglament cun castitgs da tochen 1’000 francs.

Il local da giuventetgna ei gia aviarts regularmein dapi entgins 
meins. Duront il temps da vacanzas resta el serraus, num ch’ei 
vegnessi organisau in’occurrenza speciala. Igl ei buc finiu cugl 
engaschi da saver arver il local regularmein. Ei drova menaders 
e gidonters che survigileschan mintgamai il local, procuran ch’ei 
vegni teniu en las reglas e ch’ei vegni schubergiau il local alla fin. 
Quei vegn mo a funcziunar cun agid da tuts, era dils visitaders! 
Igl ei ina schanza d’emprender da collaborar en favur da tuts.  
Sco aunc en auters loghens da nossa societad eisi savens aschia 
ch’adina ils medems segidan ed ils auters emprovan da vegnir su-
tora.  Possi il local DINGS BUMS, sco el ei vegnius battegiaus dils 
giuvenils, aunc porscher biaras bialas uras a nossa giuventetgna.

Impuls dils menaders
Sco menader dil local da giuventetgna survegnan ins entginas 

incumbensas ed ins ha era da surprender ina certa responsabla-
dad. Menaders ston unfrir lur temps liber e s’engaschan en favur 
dalla giuventetgna. Daco drova ei menaders e daco lessen ins 
surprender l’incumbensa da menader? 

In local da giuventetgna sco a Surrein drova definitiv mena-
ders. Senza claras structuras, reglas ed ina clara lingia funcziu-
nass ei buca. Bia visitaders dil local ein ella pubertad ed en quei 
temps eisi buc adina aschi sempel. Ils menaders ston survigilar il 
local e mirar ch’ei vegni teniu en las reglas. 

Sco menader fan ins enzatgei bien per la veta sociala e sedat 
giu culla giuventetgna. Ins ha era ina certa funcziun d’exempel e 
sa forsa dar enqual tip als visitaders. Entras quei engaschament 
emprendan ins ina massa, sco per exempel da surprender re-
sponsabladad, survigilar, segidar, s’engaschar ed aunc bia auter. 
Quei ei tut impurtont era per la veta da mintgadi, seigi quei en 
scola, sil plaz da lavur ed era el temps liber. 

Simon Candinas, gruppa dils menaders

Impuls dalla gruppa da lavur dallas scolaras e dils scolars 
dil scalem superiur 

Jeu sundel s’engaschada ella gruppa da lavur perquei che jeu 
quetel che quei ei cool che nus scolars savein s’entupar en in 
local. Cunzun cu igl ei unviern e freid giuado ei quei pratic. Nus 
savein seser ensemen el cauld e star da buna cumpignia. Nus sa-
vein tedlar musica, saltar, paterlar, dar tschutti ni schiglioc giugs. 

Tamara Deplazes, gruppa da lavur

Jeu sun ella gruppa da lavur demai che mia finamira ei dad ha-
ver in local nua che nus savein star da buna cumpignia e far in tec 
pacific! A mi fa ei plascher che nus essan vegni da realisar quei 
local e nus vegnin segir aunc ad haver flottas uras en quel. 

Annalea Candinas, gruppa da lavur

Jeu sun en quei team per segidar. A mi plai la cuminonza ed en 
quei local s’entaupan ins cun collegas.

Severin Schaniel, gruppa da lavur

Impuls da visitaders
Il num plai a mi. Grond plascher hai jeu da s’entupar cun colle-

gas. Ei ha buna musica (il bia) ed jeu hai tschaffen dil tschutti.

Il liug plai a mi, perquei che jeu hai buc in liung viadi dad ir el 
local. Bien ei che buc l’entira populaziun dalla vischnaunca auda 
nus.

Jeu quetel era bien ch’ei dat in local da sentupada per giuven-
tetgna, aschia stuein nus buc adina star a casa. En general plai il 
local DINGS BUMS a mi zun fetg.

A mi plai ei da vegnir a saltar e da saver paterlar cun mes ami-
tgs da scola.

Donat Deplazes, visitader
Nico Alessandro Mognetti, visitader

Fabian Cabalzar, visitader

75 onns Uniun samaritana Sumvitg
Susi Rothmund

Senza grondas fiastas e hantieris ha l’Uniun samaritana Sum-
vitg festivau igl onn vargau siu 75avel onn d’existenza. Culla pre-
sidenta Berta Schmidt e la commembra d’honur Antonia Albin 
havein nus dau in sguard el vargau. El local samaritan che sesan-
fa en in anteriur tschaler da schurmetg el plaunterren dalla casa 
da scola a Rabius seregordan las duas samaritanas premuradas 
da temps vargai e relatan dallas activitads actualas dall’Uniun 
samaritana Sumvitg. Fiasta pil giubileum da 75 onns fetschien 
ei buc, per talas occurrenzas seigien ei, cun 15 commembras e 
commembers activs, bravamein paucs. Tut auter ei quei stau a  
caschun dil giubileum da 50 onns dall’uniun. Lez ei vegnius festi-
vaus da camifo, dils rodund 25 commembers, da hosps envidai  e 
dalla populaziun. Ver 100 persunas havevan dau suatientscha agl 
invit da separticipar ad in percuors cun differents posts da samari-
tans. Ils hosps havevan astgau prender investa dil local samaritan 
niev ch’ina gruppa da commembers dall’uniun samaritana haveva 
endrizzau e renovau. Suenter ina fiastetta en sala da scola haveva 
ei schizun dau ina tscheina da gala el hotel Surselva. Da quei tem-
ps deva il miedi Pius Tomaschett gia dapi ina pulita retscha onns 
ils cuors d’emprem agid als samaritans e teneva era differents 
referats. Oz, 25 onns pli tard, ha siu fegl Martin Tomaschett quei 
pensum ed era el accumpogna e sustegn las samaritanas ed ils 
samaritans da pliras vischnauncas.

Cuors d’emprem agid
Tenor Berta Schmidt (commembra dapi 20 onns) ed Antonia 

Albin (commembra dapi 50 onns) han ils cuors d’emprem agid 
– che seigien daventai obligatoris avon rodund 50 onns – spin-
drau la situaziun finanziala dall’uniun samaritana. Avon havevien 
ei praticamein neginas entradas e stuevien mirar sin mintga rap. 
Pli baul mavien ils commembers dall’uniun da casa tier casa e du-
mandavien per 1 franc per sustener ils samaritans. Oz dat la sco-
lasta da samaritans Esther Tomaschett-Monn da Trun ils cuors 
d’emprem agid a Sumvitg ed ella scolescha era ils samaritans 
dall’uniun. Quels s’entaupan mintga emprem mardis dil meins 
per exercitar el local a Rabius ni era ordaviert. Secapescha seigien 
persunas interessadas adina beinvegnidas da far in fuffergnadi 
d’ina ni era da pliras seras. Ils cuors d’emprem agid vegnien pil 
solit frequentai da giuvens e giuvnas perquei ch’el seigi obligato-
ris per futurs automobilists. «Nus cussegliein a tuts da repeter 
da temps en temps il cuors», di Berta Schmidt. Tochen avon en-
zacons onns organisavan ils samaritans las acziuns da spender 
saung en vischnaunca da Sumvitg. Dapi entgins onns han quellas 
buca liug pli els vitgs dalla vischnaunca da Sumvitg e tgi che vul 
dar saung sto ir a Trun.

«Tut ei semidau»
Las duas samaritanas Berta Schmidt ed Antonia Albin ein 20 

e 50 onns dalla partida ed ein perdetgas dallas midadas ch’ein 
era per l’uniun samaritana buca stadas evitablas. Omisduas ein 
samaritanas ord perschuasiun e dian ch’ei seigi bi da saver far 
enzatgei per la cuminonza, mo era da guder la buna cumpignia 
ell’uniun. Aschia han ellas per exempel assistiu a bia fiastas ed 
occurrenzas nua ch’ei ha duvrau in post samaritan. «Tut ei semi-
dau, naven dallas tecnicas tochen tiel material, sulet il fundament 
ei adina il medem», sa Berta Schmidt. Sch’ins seigi tons onns 
en l’uniun samaritana sappi ins era profitar ed emprender bia per 
sesez, quei detti segirtad. Antonia Albin ei dapi 50 onns ell’uniun, 
mo gia da buoba ha ella giu investa el cunfar dils samaritans cu 
ella era sin visetas a Camischolas tier sia madretscha che era 
samaritana. Da quei temps havevien ils samaritans aunc da far 
pli bia per la populaziun che savevi buc ir per mintga bagatella tiel 
miedi. Tgi duvravi in cussegl, tgi stuevi schar ligiar si ina plaga, 
auters duvravien faschas ni crutschas e pli tard fagevien ils sa-
maritans era transports tiel miedi ni en spital. Secapescha ch’ils 
samaritans seigien era cheu per segidar en cass da catastrofas, 
sco per exempel bovas, lavinas ni barschaments. «Nus havein 
adina giu cletg ch’ei ha mai dau pli grondas catastrofas cheu», 
puntuescha la dunna da 74 onns ed aschunta ch’ella seigi leda 
ed engrazieivla persuenter. Il miedi da casa Pius Tomaschett hagi 
detg ina ga ch’ei seigi bien d’haver ina buna uniun samaritana ed 
aunc meglier sch’ins drovi buca quella.

Fundaziun “MARGRETA TUOR”

Dapi ils 14 da november 1977 exista ella vischnaunca da Sum-
vitg la fundaziun “Margreta Tuor”. Quest artechel duei explicar 
cuortamein a convischins/as da Sumvitg igl origin, la historia ed 
igl intent da quest’instituziun.

Igl onn 1975 miera signur August Petermann-Kocher oriunds 
da Basilea e sesents a Witterswil/Solothurn. En siu testament 
menziunescha el la vischnaunca da Sumvitg sco artavla d’in schi-
schom cun ina casa da pliras habitaziuns a Basilea-Marcau, Elsäs-
serstr. 83.

August Petermann era il sulet fegl da Margreta Petermann, 
naschida Tuor, derivonta da S. Benedetg. Questa donaziun ha 
el fatg en regurdientscha da sia mumma, la quala haveva adi-
na manteniu ina buna relaziun cun sia vischnaunca nativa e per-
quei ch’el sez veva negins vegnentsuenter. August Petermann 
ha denton tschentau la cundiziun alla vischnaunca da Sumvitg da 
constituir ina fundaziun cul num “Margreta Tuor” e dad impunder 
il recav dalla facultad ord siu relasch per intents caritativs/socials 
en vischnaunca da Sumvitg. La dunna dad August Petermann ha 
denton giu il dretg da gudida da quella facultad tochen sia mort igl 
onn 1993. Naven da lu ha la fundaziun saviu disponer sur dallas 
entradas ord il possess immobiliar a Basilea.

Muort aults cuosts da manteniment da quest baghetg - ei se-
tracta numnadamein d’in object vegl - ei la fundaziun sedecidida 
da vender la casa a Basilea igl onn 2001. Ussa secumpona la fa-
cultad dalla fundaziun ord il capital netto ch’ei derivaus dalla ven-
dita. Il tscheins da quel stat vinavon a disposiziun pigl intent su-
ranumnau, numnadamein per basegns caritativs/socials en nossa 
vischnaunca. Tgi che ha tals basegns sa da tut temps s’annunziar 
tiel cussegl da fundaziun a scret ni a bucca.

Al cussegl da fundaziun “Margreta Tuor” appartegnan Guido 
Wieland (president), Maria Giger-Candinas (cassiera), Rita Bearth-
Tuor (actuara), Gion Fidel Degonda ed il president communal Wal-
ter Deplazes.

Il Legn
Sligiaziun dil davos legn en “Las Squadras”
nr. 4/december 11

Il paliet silla fotografia indichescha il Péz Greina cun 3’124 m 
s.m.. Ord las 4 sligiaziuns correctas ei il victur dallas duas car-
tas dad ir cul tren vegnius tscharnius e senumna Yannic Duff da 
Cumpadials.

Niev legn
Con aults sur la via era quei crest da neiv avon la baselgia da 
Surrein ils 20-02-2012?

Tarmettei Vossa sligiaziun per posta, per fax ni per e-mail alla 
administraziun communala entochen ils 31 da mars 2012. 

 Per participont(a) vala mintgamai mo ina sligiaziun. Denter las 
sligiaziuns giestas vegn tratg la sort. Sco premi dat ei duas gadas 
ina carta dil di per ir cul tren ell’entira Svizra ella valeta da mintga-
mia frs. 40.--.


